Spurningar til § 1. Løgtingið

1.10.1.03. 
Løgtingsarbeiði (Rakstrarjáttan)
20. Løgtingsmenn

Nettoútreiðslurnar minka úr 16.410 t.kr. í 16.187 t.kr. vegna minni keyp av vørum og tænastum, sum verða 1.660 t.kr. í mun til 2.060 t.kr. í 2002. Ymsar rakstrarútreiðslur væntast at verða um tað sama í 2003 sum 2002.

Hvussu nógv av játtanini til keyp av vørum og tænastum og til ymsar rakstrarútreiðslur verður nýtt í 2002?

Hvat er grundarlagið fyri at vænta minni keyp komandi ár?

Svar: 

1.  Umleið 1,5 mió. kr.  

2. Orsøkin til, at uppskotið til keyp av vørum og tænastum er minni enn í ár er, at 200.000,- vóru settar av til 150 ára hald tingsins og 500.000,- til løgtingssøgu. Hesar verkætlanir eru ikki næsta ár. Hinvegin er sett nakað meira av til ferðing uttanlands við tað, at ætla er at miðja eftir at 3 nevndir árliga fara námsferð uttanlands móti verandi tveimum.

23. Fyrisiting Løgtingsins

Játtan til keyp av vørum og tænastum, umframt leigu, viðlíkahald og skatt minkar í 2003 í mun til 2002. 

Hvussu nógv av játtanini til hesi øki verður nýtt í 2002?

Hvat er grundarlagið fyri at vænta minni keyp, leigu v.m. í 2003 - er í hesum sambandi greitt, nær flytast kann inn í nýumvælda Telefonverksbygningin?

Frágreiðing um byggingina.

Svar:  

1. Hvat viðvíkur 2002 ber ikki til nágreiniliga at siga, men kann roknast við í mesta lagi 1,4 mio. kr. til keyp av vørum og tænastum og 375.000,- til leigu.

2. Ætlanin var, at flytast skuldi inn í nýggj høli í ár, men verður í fyrsta lagi flutt inn 1. apríl næsta ár. Hetta førir við sær leiguútreiðslur, sum eru 31.000,- um mánaðin ella fyri 3 mánaðir 100.000,- kr., sum ikki eru við á fíggjarlógini. Formansskapurin fer í næstum at viðgera um fíggjarætlanin skal endurskoðast orsakað av hesum.

3. Sí niðanfyri


1.10.10.1. Nýggjur bygningur til Føroya Løgting (løgujáttan)
Sagt verður frá, at 2. byggistig verður í høvuðsheitum liðugt í 2002, og at ikki verður farið undir 3. byggistig fyrr enn í 2005. Hóast hetta verður biðið um 5 mió. kr. til ymiskt virksemi.

Hvussu nógv av játtanini til hetta økið verður nýtt í 2002?

Er møguligt, at tørvur verður á minni enn 5 mió. kr. komandi ár?

Nærri frágreiðing, ið lýsir, hví metti tørvurin júst er 5 mió. kr.
Svar 

1. Ultimo oktober eru brúktar 19,2 mió. kr. Roknast kann ikki við at tað fara at verða brúktar meira enn í mesta lagi einar 23-24 mió. kr. Tíverri kemst hetta ikki av, at verkætlanin kostar minni, men av tí at hon verður seinkað í mun til allar tíðarætlanir.

2. Við tað, at byggingin ikki verður liðug verður tørvur á meira peningi enn 5 mió. kr. næsta ár, men verður forbrúkið hinvegin nakað minni í ár. Formansskapurin fer um tað letur seg gera at koma við eina meting av tørvinum næsta ár og nærri meting av tí sum verður brúkt í ár í góðari tíð innan fíggjarnevndin skrivar álit. 

3. Hetta er ein meting. Sum nevnt í viðmerkingum til uppskotið fyri 2002 er ætlanin at fara undir detailprojektering av 3. byggistigi og er slíkt arbeiði rættiliga dýrt. Eisini er ætlanin at gera uttanumsøkið, so út frá hesum má í løtuni metast at vera tørvur á teim 5 mió. kr., sum skotnar eru upp. Harumframt verður tørvur á meira peningi at gera 2. byggistig liðugt.

1.10.2.01. Landsgrannskoðanin (Rakstrarjáttan)
Her eru tað serstakliga øktu útreiðslurnar til keyp av vørum og tænastum, umframt til leigu, viðlíkahald og skatt, ið hava áhuga.

Hvussu nógv av játtanini til hesi øki verður nýtt í 2002?

Hvat er grundarlagið fyri at vænta meira keyp av vørum og tænastum í 2003?

Hvør er orsøkin til fleiri útreiðslur til leigu, viðlíkahald og skatt í 2003?

Svar í hjáløgdum skrivi


1.10.2.07. Løgtingsins umboðsmaður (Rakstrarjáttan)
Lønarútreiðslurnar minka úr 1.410 í 1.400 t.kr. 

Hvør er grundgevingin?

Keyp av vørum og tænastum væntast at vaksa úr 200 upp í 700 t.kr. - somuleiðis væntast ymsar rakstrarútreiðslur at minka úr 400 í 0 t.kr. 

Hvussu nógv av játtanini til hesi øki verður nýtt í 2002?

Hvat er grundarlagið fyri at vænta meira keyp av vørum og tænastum í 2003?

Hvør er orsøkin til, at ymsar rakstrarútreiðslur væntast at gerst 0 kr. í 2003?

Svar í hjáløgdum skrivi

